
閏九月皇明祖訓成　上自爲之序曰朕觀自古國家建

法立制皆在始受命之君當時法已定人已守是以恩威

加于海內民用平康盖其創業之初備嘗艱苦閱人旣多

歷事亦熟比之生長深宮之主未諳世故及僻處山林之

士自矜已長者甚相遠矣朕幼而孤貧長值兵亂年二十

四委身行伍爲人調用者三年繼而收攬英雄習練兵之

方謀與羣雄並驅勞心焦思慮患防微近二十載乃能翦

除強敵統一海宇人之情僞亦頗知之故以所見所行與

羣臣定爲國法革元朝姑息之政治舊俗汚染之徒且羣

雄之強盛詭詐至難服也而朕已服之民經世亂欲度兵

荒務習奸猾至難齊也而朕已齊之葢自平武昌已來卽

議定著律令損益更改不計遍數經今十年始得成就頒

而行之民漸知禁至于開導後人復爲祖調一篇立爲家

法大書揭于西廡朝夕觀覽以求至當首尾六年凡七謄

稿至今方定豈非難哉盖俗儒多是古非今奸吏嘗舞文

弄法自非博采衆長卽與果斷則被其眩惑莫能有所成

也今令翰林編輯成書禮部刊印以傳永久凡我子孫欽

承朕命毋作聰明亂我已成之法一字不可改易非但不

負朕𡸁法之意而　天地祖宗亦將孚佑于無窮矣嗚呼

其敬戒之哉

--

　〈按洪武六年祖訓錄已作更改損益直至洪武末始定恭誦　聖祖謂生長深宫之主未諳世故及僻處山林〉

　〈之士自矜已長自古國家治日常少亂日常多無不緣此爲戒遠矣〉

祖訓首章云朕自起兵至今四十餘年親理天下庶務人

情善惡眞僞無不歷涉其中奸頑之徒情犯深重灼然無

疑者特令法外加刑意在使人知所警懼不敢輕易犯法

然此特權時處置頓挫奸頑非守成之君所用常法以後

子孫作皇帝時止守律與大誥並不許用黥刺䠊劓閹割

之刑云何盖嗣君生長內宮人情善惡未能周知恐一時

所施不當誤傷良善臣下敢有奏用此刑者文武羣臣卽

時劾奏將犯人凌遲全家處死○又一章云四方諸夷皆

限山隔海僻在一隅得其地不足以供給得其民不足以

使令若其不自揣量來擾我邊則彼爲不祥彼旣不爲中

國患而我興兵輕伐亦不祥也吾恐後世子孫倚中國富

強貪一時戰功無故興兵致傷人命切記不可但胡戎與

西北邊境密邇累世戰攻必選將練兵時謹備之

　〈臣建曰觀此二章見我　聖祖愼重兵刑之謨焉治內次外之畧焉見貽謀燕翼之道焉見創業守成之殊焉〉

　〈　　　　〉

　　　工歲祿萬石幷定郡王將軍中尉主君祿郡王子

除嫡長子襲封外餘皆授鎮國將軍〈食祿一千石〉郡王孫授輔

國將軍〈食祿八百石〉郡王曾孫授奉國將軍〈食祿六百石〉玄孫授鎮

